
                  'ການສ່ົງເສີມເພື່ອທຸກໆຄົນ' - ຮູບແບບທ່ີບ່ໍມກີານຈຳແນກ   
 

 

ວິໃສທັດໃນຮູບແບບການສົ່ງເສິມຂອງລາວແມ່ນ 'ການສົ່ງເສີມ
ເພ່ືອທຸກໆຄົນ'. ມັນບ່ໍງ່າຍເລີຍທີຈ່ະຈັດຕ້ັງວິໃສທັດດ່ັງກ່າວ, ແຕ່
ຈຳເປັນທີຈ່ະຕ້ອງໄດນ້ຳເອົາຄ ຳຂວັນດ່ັງກ່າວມາເຮັດໃຫ້ເກີດ
ຂ້ືນຈີງ.  

ລັດຖະບານມີນະໂຍບາຍໃນການເຕີບໂຕຢ່າງເທົາ່ທຽມ ເຊິ່ງໃນ
ຍຸດທະສາດການເຕີບໃຫຍ່ ແລະ ຫລຸດຜ່ອນຄວາມທຸກຍາກໄດ້
ລະບຸໄວວ້່າ ກະຊວງກະສິກຳ ແລະ ປ່າໄມ້ຈະ “ພັດທະນາ
ລະບົບການສົ່ງເສີມທີ່ມີການປະສົມປະສານເພື່ອນຳສ່ົງເຕັກໂນ
ໂລຊີການຜະລິດກະສິກຳ ສູ່ປະຊາຊົນຜູ້ທຸກຍາກ”. ເຊັ່ນ
ດຽວກັນ ຍຸດທະສາດດັ່ງກ່າວກ່ໍໄດກ່້າວເຖີງແມ່ຍີງເຊ່ັນ: 
“ບົດບາດຍີງ-ຊາຍແມ່ນໃຈກາງໃນການປັບປຸງການຜະລິດ
ກະສິກຳ ແລະ ປ່າໄມ້”.  

ໃນ ສ.ປ.ປ ລາວ ກ່ໍຄືກັບປະເທດອື່ນໆ ມັກມີຊ່ອງຫວ່າງລະ
ຫວ່າງນະໂຍບາຍ ແລະ ການຈັດຕ້ັງປະຕິບັດ. ໃນໄລຍະ
ຫລາຍໆປີຜ່ານມາ, ການບໍລິການສ່ົງເສີມແມ່ນໄດ້ສູມໃສ່ສ້າງ 
'ຄອບຄົວຕົວແບບ' ເຊ່ິງສ່ວນຫລາຍແມ່ນຜູ້ຊາຍທີມີ່ການສຶກສາ 
ທີ່ຢູ່ໃນເຂດທີເ່ຂ້ົາເຖີງໄດງ່້າຍ ແລະ ມີປັດໃຈການຜະລິດ ເຊັ່ນ 
ດີນ, ທຶນ ແລະ ແຮງງານ.  

ໂຄງການສົ່ງເສີມກະສິກຳ (LEAP) ໄດ້ພະຍາຍາມພັກດັນບ່ໍໃຫ້
ມີການຈຳແນກໃນການສົ່ງເສີມເຊັ່ນ:  

•  ສູມໃສ່ເຮັດວຽກໃນ 47 ເມືອງທີທຸ່ກຍາກ ເຊິ່ງແມ່ນຈຸດລິ
ເລ້ີມໃນການເຂົ້າເຖີງຊຸມຊົນທິ່ຍັງບ່ໍໄດ້ຮັບການພດັທະນາ 

• ເຮັດວຽກເປັນກູ່ມ ຫລາຍກວ່າເປັນລາຍບຸກຄົນ ເພ່ືອເປັນ
ການເປ ີດໂອກາດໃຫ້ຄົນອ່ືນເຂ້ົາມີສ່ວນຮ່ວມ 

• ໄດເ້ຮັດການສຶກສາ 'ວເິຄາະບົດບາດຍີງ-ຊາຍ' ເຊ່ັນດຽວກັນ
ໄດຮັ້ບປະກັນໃຫ້ແມ່ຍີງເຂ້ົາຮ່ວມການຝຶກອົບຮົມ. 

• ສູມໃສ່ສ່ົງເສີມການຜະລິດ 'ແບບພື້ນຖານ' ເຊັ່ນ: ແນວພັນ
ເຂ້ົາ, ການຄວບຄູມພະຍາດຂອງໄກ,່ ການເຮັດຄອກຫມ ູ
ເຊິ່ງສ້າງຜົນປະໂຫຍດໃຫ້ແກຊ່າວກະສິກອນສ່ວນໃຫຍ່. ການ 
'ຮັບປະກັນສະບຽງອາຫານ' ຕ້ອງມາກ່ອນ ຈື່ງຈະສາມາດກ້າວ
ໄປສູ່ການຜະລິດເປັນສີນຄ້າ.   

• ຈັດຝຶກອົບຮົມໃຫ້ແກ່ຊາວກະສິກອນໃນພື້ນທີ່ການຜະລິດຂອງ
ເຂົາເຈົ້າເອງ ເຊ່ິງໄດຊ້່ວຍໃຫ້ການສົ່ງເສີມແທດເຫມາະກັບ
ສະພາບໃນທ້ອງຖ່ີນ ແລະ ບ່ໍເປັນການຈຳ  ແນກ ຊາວ
ກະສິກອນທີກື່ກຫນັງສື (ສ່ວນຫລາຍແມ່ນແມ່ຍີງ ແລະ ຊົນເຜ່ົາ
ກູ່ມນ້ອຍ). 

• ສະຫນັບສະຫນູນການແບ່ງຂ້ັນຄຸ້ມຄອງ ໂດຍສູມໃສ່ກາ
ບໍລິການໃນຂ້ັນກູ່ມບ້ານ ເຊິ່ງແມ່ນຍຸດທະສາດໃຫມ່ເພື່ອທົດ
ສອບນຳໃຊ້ໃນເຂດຫ່າງໄກສອກຫລີກ. 

• ສ້າງການເຊື່ອມໂຍງລະຫ່ວາງພາກສ່ວນສ່ົງເສີມ ແລະ 
ພາກສ່ວນອ່ືນໆ ເປັນຕ້ົນພາກສ່ວນສີນເຊື່ອ ເພາະວ່າແມ່ນ
ພາກສ່ວນສຳຄັນຫນື່ງທີ່ພະຍາຍາມຊ່ວຍເຫລືອກູ່ມຄົນທີດ້່ອຍ
ໂອກາດ. 

 

ຜົນໄດ ້ຮັບຈາກຄວາມພະຍາຍາມດັ່ງກ່າວ ແມ່ຍີງ, ຄອບຄົວທີທຸ່ກ
ຍາກ ແລະ ຊົນເຜ່ົາກູ່ມນ້ອຍຈື່ງໄດມີ້ສ່ວນຮ່ວມຫລາຍຂື້ນ. ຢ່າງໃດ
ກ່ໍຕາມການທີຈ່ະບັນລຸໄດ້ວໃິສທດັທີ່ວ່າ 'ການສ່ົງເສີມເພ່ືອທຸກໆຄົນ
' ນ້ັນຍັງອີກຍາວໄກ ແຕ່ຫາກຍັງຄົງເປັນວິໃສທັດຕ້ົນຕໍເຊັ່ນເກ່ົາ. 

 


